
შესავალი 

 
         საზღვაო შემთხვევების/ინციდენტების მოკვლევის მიზანია მისი თანმდევი 
გარემოებების ყოველმხრივი შესწავლა, გამომწვევი მიზეზების დადგენა, მასში 
მონაწილე პირთა ქმედებების შეფასება და შემდგომში მსგავსი 
შემთხვევების/ინციდენტების თავიდან აცილების მიზნით პრევენციული 
ღონისძიებების შემუშავება.  
მოკვლევის მიზანი არ არის ვინმეს ბრალეულობის წილის ან პასუხისმგებლობის 
დადგენა. 
                                               
 
 
 

1. ზოგადი მიმოხილვა          
 
 2014 წლის 29 სექტემბერს ადგილობრივი დროით 05:15 სთ. ცუდი ამინდის 
პირობებში  (ქარი   სამხ-დას( SW)-დან. სიჩქარე  9-14 მ/წ  და  29 სექტემბრის 03:00 
საათიდან იგივე მიმართულების ქარისა და ტალღის  გაძლიერება 15-20 მ/წ, და  
ტალღის  სიმაღლე 2,0-2,8 მეტრი) – „ბათუმი“-ს ნავსადგურის კაპიტნის სამსახურის 
მორიგე ოფიცერმა მიიღო შეტყობინება, რომ სასწავლო გემი “ელიტა„  გაჩერებული 
მთავარი ძრავის გამო დინებასა და ქარს მიჰყავდა „უნავმისადგომო ჩამოსასხმელის“ 
(CBM),  ჩრდილოეთის ნაწილისაკენ.  
 ინციდენტის დროს გემ „ელიტა“-ს, მისი ეკიპაჟის, ასევე სამაშველო 
ოპერაციებში მონაწილე გემების და ეკიპაჟების დაზიანება არ დაფიქსირებულა, ასევე 
არ აღნიშნულა გარემოსადმი ზიანის მიყენება. 

ბათუმის პორტის ნავსადგურის სახელმწიფო ზედამხედველობისა და 
კონტროლის სამსახურის მიერ  ადგილზე მიღებულ იქნა ყველა პრევენციული  
ზომა. მომხდარ ინციდენტთან დაკავშირებით ასევე დაეგზავნა  შეტყობინებები  სსიპ 
საზღვაო ტრანსპორტის სააგენტოს და სამოქალაქო  ავიაციისა და საზღვაო 
ტრანსპორტის სფეროებში მომხდარი სატრანსპორტო შემთხვევების მოკვლევის  
ბიუროს.  

საზღვაო ინციდენტების/შემთხვევების სამსახურებრივი მოკვლევის წესი“-ს 
მოთხოვნის შესაბამისად საზღვაო ინციდენტთან დაკავშირებული პირველადი 
საჭირო დოკუმენტების შეგროვება განხორციელდა ნავსადგურის სახელმწიფო 
ზედამხედველობისა და კონტროლის სამსახურის, „ბათუმი“-ს  პორტის  კაპიტნის 
უშუალო მეთვალყურეობის ქვეშ.    
მოკვლევა  დაიწყო   30.09.2014 
მოკვლევა დასრულდა 26.12.2014 

2. ფაქტობრივი ინფორმაცია 
 

2014 წლის 28 სექტებერს ბათუმის პორტის კაპიტნის სამსახურის მიერ 
ჰიდრომეტცენტრიდან მიღებულ იქნა ამინდის  პროგნოზი:   ქარი  (SW) დას-სამხ-
დას  9-14 მ/წ, რომელიც დადასტურდა და 29 სექტემბრის 03:00 საათიდან აღინიშნა 
იგივე მიმართულების ქარისა და ტალღის  გაძლიერება 15-20 მ/წ.,  ტალღის  სიმაღლე 
2,0-2,8 მეტრი. 

ამინდის პროგნოზის მიღების  შემდეგ ბათუმის პორტის კაპიტნის  სამსახურმა 
ნავსადგურში და ბათუმის რეიდეზე  მდგომ ყველა გემს მიაწოდა გამოცხადებული 
ამინდის პროგნოზი, რომლის შემდეგაც შტორმული ამინდისაგან  დაფარვის მიზნით 
გემებს მიეცათ თანხმობა მცურავი საშუალებების ნავსადგურის შიგა აკვატორიაზე 
გადასასვლელად. გემ „ელიტა“-ს ზღვაში გასვლის დროს საწვავის გათავების გამო 
გაუჩერდა როგორც მთავარი ძრავი, ასევე დამხმარე დიზელ-გენერატორი. 
გაჩერებული ძრავის გამო გაძლიერებული შტორმული ამინდის პირობებში გემი 
გახდა უმართავი და დრეიფით მიყვებოდა დინებასა და ქარს. 

 
 

2.1. გემის მონაცემები 
 

                    
                                                                           
დროშის სახელმწიფო                                                საქართველო                     
Flag                                                                                        Georgia 
 
გემის  დასახელება                                                             სასწავლო გემი      “ELITA” 
Name  of  Ship                                                                        Training ship           “ELITA” 
 
ამოსაცნობი ნიშანი                                                            4 LIY 
Call  sign 
 
IMO - ს №                                                                              8862466 
 
აშენების თარიღი                                                                 1983 
Year of Build 
 
დროშა                                                                                    საქართველო 
Flag 
 
საერთო ტევადობა                                                               106 
Gross  Tonnage    
 
გემის  მეპატრონე                                                         ბათუმის  ნავიგაციის  ინსტიტუტი 
Owners                                                                            ეკატერინე გვარიშვილი 

2.2. მარშრუტის დეტალები 

 
 
გემის დანიშნული მარშრუტი იყო „ბათუმი“-ს  ნავსადგურის შიგა აკვატორიაზე 
გადასვლა, რათა დაფარულიყო შტორმული ამინდისაგან. 
   
სტატუსი - ბალასტური.  
 
მონაცემები ეკიპაჟზე  :         ეკიპაჟის რაოდენობა   - 5 წევრი 
 
გემის კაპიტანი                    ბორის   პოტეხინი-  მოქალაქეობა -  საქართველო 
უფროსი  მექანიკოსი          რეზო  ჯიჯავაძე  -  მოქალაქეობა -  საქართველო 
ბოცმანი                                 სოსო  გორდელაძე-მოქალაქეობა -  საქართველო 
მატროსი                               ზურაბ ბიაძე            - მოქალაქეობა -  საქართველო 
მატროსი                                ვიქტორ ივანოვი  -მოქალაქეობა -  საქართველო 
 
 
 
 

2.3. ინფორმაცია საზღვაო ინციდენტის/შემთხვევის შესახებ 
 
 
ინციდენტის/შემთხვევის ტიპი                                          საზღვაო  ინციდენტი 
Type  of Incident                                                                        Marine incident  
 
ინციდენტის  თარიღი და  დრო                                        29.09.2014-05:15  (LT) 
Date   of  incident  and  time 
 
ინციდენტის  შემთხვევის  ადგილი                                      პორტი ”ბათუმი” 
Name  of  place  or sea where incident occurred                   Port  of “Batumi” 
 
Lat.41° 38'921N,  
Long.041° 39'891E 
 
 
 
 
2.4. სანაპირო სახელმწიფოს შესაბამისი ჩართვა და საგანგებო ქმედებები  
 
 

მომხდარ ინციდენტზე პირველადი რეაგირება განხორციელდა „ბათუმი“-ს 
ნავსადგურის სახელმწიფო ზედამხედველობის და კონტროლის სამსახურის მიერ, 
ხოლო  საგანგებო სამაშველო ქმედებებში დროულად ჩართული იყო შავი ზღვის 
სანაპირო დაცვის სამსახური, რომლის კატარღების პირადი შემადგენლობის  
მამაცობამ და სწორმა მოქმედებებმა გემ „ელიტა“-ს  გადარჩენის ოპერაციაში დიდი 
როლი ითამაშა. 

3. ძირითადი შინაარსი   

  
 2014 წლის 28 სექტებერს  ბათუმის  პორტის  კაპიტანის  სამსახურმა მიიღო 

ამინდის  პროგნოზი:  ქარი  (SW) დას-სამხ-დას  9-14 მ/წ  და 2014 წლის 29 სექტემბრის 
03:00 საათიდან იგივე მიმართულების ქარისა და ტალღის  გაძლიერება 15-20 მ/წ., და  
ტალღის  სიმაღლე 2,0-2,8 მეტრი.    
     პროგნოზის  მიღბის  შემდეგ ბათუმის პორტის კაპიტნის  სამსახურის მიერ 
VHF რადიოსადგურის მე-16 არხით ინფორმირებული იქნა ნავსადგურში და 
ბათუმის რეიდეზე  მდგომი ყველა გემების სავახტო შემადგენლობა მათ შორის ე.წ. 
„პორტიფლოტისა“ და სასწავლო გემების შემადგენლობებიც, რის შესახებაც ყველა 
გემიდან ბათუმის პორტის კაპიტნის  სამსახურმა მიიღო  სიტყვიერი დასტური იმის 
შესახებ, რომ გემის ეკიპაჟებმა მიიღეს გამოცხადებული ამინდის პროგნოზი. 

 ე.წ. „პორტოფლოტისა“ და სასწავლო გემების სავახტო შემადგენლობის 
ხელმძღვანელები, მათ შორის  სასწავლო გემი „ელიტა“-ს სავახტო შემადგენლობის 
ხელმძღვანელიც გავიდნენ კავშირზე თხოვნით, რომ მათ მისცემოდათ თანხმობა 
მცურავი საშუალებების ნავსადგურის შიგა აკვატორიაზე გადასასვლელად, რათა 
დაფარული ყოფილიყვნენ შტორმული ამინდისაგან.  ზემოთ აღნიშნულ თხოვნას 
ნავსადგურის ყველა სათანადო უწყებამ მისცა დადებითი პასუხი, რათა აღნიშნული  
პატარა  ზომის გემები გადასულიყვნენ ნავსადგურის შიგა აკვატორიაზე.   

2014 წლის 29 სექტემბრის 00:05 საათიდან ხილვადობა ნავსადგურში 
საგრძნობლად შეიზღუდა 2-3 კაბელტამდე, ამავე დროს 00:50 საათზე 
ჰიდრომეტცენტრიდან მიღებულ  იქნა ახალი საშტორმო გაფრთხილება # 13 ბათუმის 
რეიდის მიდამოებში ქარისა და ტალღის გაძლიერების შესახებ. მიღებული საშტორმო 
გაფრთხილება გადაიცა მე-16 არხზე. ბათუმის პორტის კაპიტნის სამსახურმა 
გემებიდან მიიღო სიტყვიერი დასტური საშტორმო გაფრთხილების მიღების შესახებ.  
შეზღუდული მხედველობის  გამო გართულდა ვიზუალური დაკვირვება და გარკვევა 
იმისა თუ რომელი გემები რჩებოდა მე-11 და მე 12  ნავმისადგომებზე.  
     01:45 საათზე სანაპირო დაცვის კატარღის # 001 მეთაურისაგან, რომელიც 
დისლოცირებული იყო ნავსადგურის მე-11 ნავმისადომთან მდგომ საფრანგეთის 
სამხედრო გემის დამატებით დაცვის ჯგუფში, ნავსადგურის კაპიტნის სამსახურის 
მორიგე ოფიცერმა მიიღო შეტყობინება,  რომ სასწავლო გემი “ელიტა„  გაჩერებული 
მთავარი ძრავის გამო დინებასა და ქარს მიჰყავდა „უნავმისადგომო ჩამოსასხმელის“ 
(CBM),  ჩრდილოეთის  ნაწილისაკენ. მორიგე ოფიცერი დიდი ძალისხმევის შედეგად 
(კავშირი გემთან არასტაბილური იყო) მობილური ტელეფონით დაუკავშირდა 
„ელიტა“-ს ეკიპაჟის სავახტო შემადგენლობას და მათგან მიიღო ინფორმაცია,  რომ 
გემს გაუთავდა საწვავი და როგორც მთავარი ძრავი ასევე დამხმარე დიზელ-
გენერატორი გაუჩერდა.  

აღსანიშნავია, რომ მომხდარი ინციდენტის შესახებ გემ „ელიტას“ ეკიპაჟმა 
წესისამებრ არ შეატყობინა   ბათუმის ნავსადგურის კაპიტნის სამსახურის მორიგე 
ოფიცერს, თანაც შეზღუდული ხილვადობის გამო გემი „ელიტა“ მე-11 
ნავმისადომიდან გამოსვლის მომენტში მორიგე ოფიცერის თვალთახედვის არეალში 
არ მოხვდა. არსებული მდგომარეობის შესახებ მორიგე ოფიცერმა შეატყობინა 
ნავსდგურის კაპიტანს , MRCC ოპერატორს  და სხვა სათანადო უწებებს. 

   02:00 საათზე მორიგე ოფიცრისა და ნავსადგურის დისპეჩერის ერთობლივი 
გადაწყვეტილებით  “ელიტას“ დასახმარებლად  გავიდა  მცირე ბუქსირი „კაპიტანი 
თ.ფაღავა“, ამავდროულად დაიწყო ზრუნვა  გემისათვის საწვავის მიწოდებაზე.     
  02:30 საათზე სამაშველო კატარღა „სამაშველო“ 70 ლიტრი დიზელის საწვავის 
გადასაცემად   შეეცადა გასულიყო განსაცდელში მყოფ გემის მდებარეობის ადგილზე 
ე.წ. „მცირე გემების საღუზე ადგილი„ (სადაც დრეიფის დროს „ელიტას“ მიერ 
ჩაშვებულმა ორივე  ღუზამ  შეაჩერა გემის დრეიფი ), მაგრამ ცუდი ამინდის  გამო მან 
ვერ შესძლო მისულიყო  „ ელიტა“-მდე“ და გამობრუნდა უკან. 
 
 03:15 საათზე ბუქსირმა „კაპიტანი თ.ფაღავა“-მ 70 ლიტრი დიზელის საწვავი 
გადაუტანა განსაცდელში მყოფ გემ  „ელიტა“-ს. 
 
 04:20 საათზე ამინდის უფრო მეტად გაუარესების გამო მცირე ბუქსირი „ კაპიტანი 
თ.ფაღავა“ დაბრუნდა ნავსადგურში. ბათუმის პორტის კაპიტნის სამსახური 
დაუკავშირდა გემთმფლობელს და აუხსნა მას, რომ შექმნილი სიტუაციისა და 
შტორმული ამინდის  გამო  “ელიტა“-ს  და პირველ რიგში მასზედ დარჩენილი 
ეკიპაჟის წევრების გადასარჩენად საჭირო იყო ბუქსირი „თამარი“-ს გაშვება,  რათა მას 
დაეწყო სამაშველო ოპერაციები. გემთმფლობელი ბათუმის პორტის კაპიტნის  
სამსახურის მიერ რეკომენდირებულ წინადადებას  არ დაეთანხმა იმ მოტივით, რომ 
ეკიპაჟი თვითონ მოახერხებდა არსებული სიტუაციიდან გამოსვლას.  
 
 05:25  საათზე გემი „ელიტა“-ს ეკიპაჟმა ვერ უზრუნველყო არსებული სიტუაციიდან 
დამოუკიდებლად გამოსვლა   და ქარისა და ტალღის გაძლიერების გამო  „ელიტა“-მ 
გააგრძელა დრეიფი ღუზაზე, რის შესახებაც ბათუმის პორტის კაპიტნის  სამსახურმა 
დამატებით შეატყობინა გემთმფლობელს. ამის შემდეგ ბუქსირი „თამარა-1“ 
გემთმფლობელის, ნავსადგურის სადისპეტჩეროსა და ნავსადგურის კაპიტნის 
სამსახურის ერთობლივი გადაწყვეტილებით გავიდა ნავსადგურიდან  „ელიტა“-ს„ 
სამაშველო ოპერაციებზე. 
 
  05:32 საათზე  ბუქსირი „თამარა-1„ საკმაოდ მაღალი ტალღისა და მცირე სიღრმეების 
გამო, პირადი უსაფრთხოების თვალსაზრისით (ბუქსირის კორპუსის ქვემო ნაწილის 
დანარცხების საშიშროება მცირე სიღრმეებიან ზღვის ფსკერზე) ვერ მივიდა „ ელიტა“-
მდე და დაბრუნდა უკან ნავსადგურში. 
 
 05:53 საათზე  სამაშველო ოპერაციის ჩატარებაში ჩაერთო  ბათუმის სანაპირო დაცვის 
კატარღები.  სამაშველო ოპერაციები მიმდინარეობდა სანაპირო დაცვის მორიგე 
ოპერატორების, ნავასგურის კაპიტნის სამსახურის და სანაპირო დაცვის ორი 
კატარღის ## 001 და 102 შემადგენლობის ერთობლივი ხელმძღვანელობით და 
ძალისხმევით. 
 
 07:15 საათზე სანაპირო დაცვის კატარღის # 001 -ის მეთაურისა და შემადგენლობის 
დიდი ძალისხმევის შედეგად  „ელიტა“ აყვანილ იქნა ბუქსირზე და დაიწყო მისი 
ბუქსირება ნავსადურის შემოსასვლელისაკენ. საბუქსირე ბაგირის დამაგრების 
შემდეგ ბუქსირების დაწყების წინ  ორივე  ღუზა  ჯაჭვებითურთ ეკიპაჟის მიერ 
დამარკირებული იქნა პატარა ტივტივათი.  

  07:50 საათზე სანაპირო დაცვის კატარღამ # 001-მა “ელიტა“ შემოიყვანა ნავსადგურის 
შიგა აკვატორიაზე. 
 08:05 საათზე ნავასგურში გემ „ელიტა“-ს დახვდა მცირე ბუქსირი “კაპიტანი 
თ.ფაღავა“ რომელმაც აიყვანა „ლაგით“ გემი „ელიტა“  და 08:15 საათზე  უსაფრთხოდ 
მიაყენა მე-7 ნავმისადგომთან. 
 
 
 
 
 

4. ანალიზი 
 
ანალიზი გაკეთებულია: 
- საქართველოს საზღვაო კოდექსის, 
- საქართველოს კანონი საზღვაო-სამაშველო სამსახურის შესახებ; 
- საქართველოს კანონი მეზღვაურთა განათლებისა და სერტიფიცირების შესახებ; 
- საქართველოს კანონი მეთევზე-მეზღვაურთა განათლებისა და სერტიფიცირების 
შესახებ; 
- „საზღვაო ინციდენტების/შემთხვევების სამსახურებრივი მოკვლევის წესის“ 
 - ტექნიკური რეგლამენტის  “ნავსადგურის წესების“; 
- ბათუმის ნავსადგურის სახელმწიფო ზედამხედველობის და კონტროლის 
სამსახურის უფროსის - პორტის კაპიტნის მოხსენებითი ბარათის;  
- ბათუმის ნავსადგურის სახელმწიფო ზედამხედველობის და კონტროლის 
სამსახურის მორიგე ოფიცრის  ახსნა-განმარტებითი ბარათის; 
- ბათუმის ნავსადგურის სახელმწიფო ზედამხედველობის და კონტროლის 
სამსახურის ჟურნალიდან ამონაწერის; 
- გემის ზღვაოსნობის სერტიფიკატის - ML-SWC-001/06; 
- გემის რეგისტრაციის მოწმობის; 
-  გემის სავახტო ჟურნალიდან ამონაწერის; 
- გემის უფროსი მექანიკოსის ახსნა-განმარტებითი ბარათის; 
- გემთმფლობელის - ბათუმის ნავიგაციის სასწავლო უნივერსიტეტის რექტორის 
ახსნა-განმარტების; 
- გემის ადგილზე შემოწმების და ეკიპაჟის წევრების ახსნა-განმარტებების; 
-გემის ეკიპაჟზე კომპეტენციისა და კვალიფიკაციის დამადასტურებელი 
სერთიფიკატების და მათი ვადების საზღვაო სააგენტოს მეზღვაურთა ერთიან ბაზაში 
გადამოწმების და შესწავლის საფუძველზე. 

მოკვლევისას გამოვლენილ იქნა შემდეგი ნაკლოვანებები: 
 
საქართველოს საზღვაო კოდექსის მუხლი  14  მოთხოვნაა: 

პუნქტი 1. გემთმფლობელად იწოდება ფიზიკური ან იურიდიული პირი, რომელიც 
განაგებს გემს, განურჩევლად იმისა, გემის მესაკუთრეა, თუ სარგებლობს ამ გემით 
სხვა რომელიმე კანონიერ საფუძველზე. 

პუნქტი 4. გემთმფლობელი ვალდებულია უზრუნველყოს: 

ა) გემის ზღვაოსნობაუნარიანობა და ნაოსნობის უსაფრთხოება  - არ იქნა 
უზრუნველყოფილი. 

ე) გემის სურსათ-სანოვაგით, წყლითა და საპოხ-საცხები და საწვავი მასალით 
მომარაგება  - არ იქნა უზრუნველყოფილი - საწვავის უკმარისობის გამო გემს 
გაუჩერდა ძრავი. გემის ადგილზე შემოწმებისას გემის სავახტო ჟურნალში ვერ 
მოიძებნა ჩანაწერები საწვავით გამართვაზე.  

გ) გემის ტექნიკური გამართულობა   -  არ იქნა უზრუნველყოფილი. 

 

მუხლი 4411  მოთხოვნაა  

1.საქართველოს ყველა გემი, რომლებზედაც ვრცელდება საქართველოს 
საერთაშორისო ხელშეკრულებები, უნდა იმყოფებოდეს აღიარებული ორგანიზაციის 
ტექნიკური ზედამხედველობის ქვეშ და უნდა ჰქონდეს ამ ორგანიზაციის მიერ 
მინიჭებული კლასი. 
- არ იქნა უზრუნველყოფილი  - გემის ზღვაოსნობის სერტიფიკატის - ML-SWC-001/06 
ვადა გაუვიდა 14 ივლისს. 

 

შენიშვნა - შპს „ბათუმის ნავიგაციის სასწავლო უნივერსიტეტის“ ხელმძღვანელის 
წერილში #05/1585 - 16.12.2014წ. აღნიშნულია, რომ 2014 წლის აგვისტოს თვიდან გემი 
„ელიტა“ გამოყვანილია ექსპლუატაციიდან და ელოდება ნაპირზე ამოყვანას, რათა 
ჩაუტარდეს კორპუსის შემოწმება რეგისტრაციის დოკუმენტების გასაგრძელებლად. 
მიუხედავად აღნიშნულისა გემის ექსპლუატაციიდან გამოყვანისათვის აუცილებელი 
შემდგომი პროცედურები და „ნავიგაციის წესების“ მუხლი 48. „ექსპლუატაციიდან 
გამოყვანილი გემის ნავსადგურში განლაგება“-ს მოთხოვნები არ შესრულებულა. 
 

 

 

8 
 



მუხლი 63  მოთხოვნაა 
 
გემი კომპლექტდება სპეციალურად მომზადებული ეკიპაჟით, რომლის თითოეული 
წევრის კვალიფიკაციაც დასაბუთებული უნდა იყოს შესაბამისი დიპლომით ან 
საკვალიფიკაციო მოწმობით.   
 
-არ იქნა უზრუნველყოფილი - ინციდენტის დროს გემზე კაპიტანი საერთოდ არ 
იმყოფებოდა, ბოცმანს კვალიფიკაციის სერტიფიკატი არ გააჩნდა, ხოლო შემდგომ 
მოკვლევასთან თანამშრომლობაზე უარი განაცხადა. უფროს მექანიკოსს 
საკვალიფიკაციო სერტიფიკატს ვადა გაუვიდა 2009 წელს.  
 
 
საქართველოს კანონი  „მეთევზე-მეზღვაურთა განათლებისა და სერტიფიცირების 
შესახებ“ 

ეს კანონი ადგენს საქართველოში მეთევზე-მეზღვაურთა განათლებისა და 
სერტიფიცირების ერთიან სისტემას საქართველოს კანონმდებლობის და მეთევზე-
მეზღვაურთა სერტიფიცირების, მომზადებისა და ვახტის გაწევის საერთაშორისო 
სტანდარტების შესაბამისად. 

  
მუხლი 2. კანონის მოქმედების სფერო 

1. ამ კანონის მოქმედება ვრცელდება როგორც საქართველოს, ისე უცხო ქვეყნის 
მოქალაქე მეთევზე-მეზღვაურებზე, რომლებიც კომპეტენციის სერტიფიკატის 
მიღების მიზნით მიმართავენ სააგენტოს, ასევე ყველა პირზე, რომლებიც 
დასაქმებული არიან საქართველოს დროშით მცურავ თევზსაჭერ გემზე. 
მუხლი 4. მეთევზე-მეზღვაურთა მომზადების სისტემა 

1. მეთევზე-მეზღვაურთა მომზადების სისტემა მოიცავს პროფესიულ და უმაღლეს 
საზღვაო განათლებას, ასევე სპეციალიზებულ საზღვაო წვრთნას. 

2. თევზსაჭერ გემზე მუშაობის მსურველს, მიღებული საზღვაო განათლებისა და 
კომპეტენციის შესაბამისად, თევზსაჭერ გემზე პასუხისმგებლობის ყველა დონის 
თანამდებობის დაკავებისა და თანამდებობრივი გადაადგილება-მონაცვლეობის 
უფლებას აძლევს სააგენტოს მიერ გაცემული კომპეტენციის სერტიფიკატი და სხვა 
სერტიფიკატები, რომელთა გაცემის წესი და პირობები რეგულირდება ამ კანონით.  

- არ იქნა უზრუნველყოფილი - გემის ეკიპაჟს არ გააჩნდა, როგორც კომპეტენციის 
ასევე სხვა შესაბამისი სერტიფიკატები. 

3. მეთევზე-მეზღვაურმა 5 წელიწადში ერთხელ შესაბამის საზღვაო-საწვრთნელ 
დაწესებულებაში უნდა გაიაროს გადამზადების კურსი, რომელსაც აფინანსებს 
გემთმფლობელი ან/და თვითონ მეთევზე-მეზღვაური. 

- არ იქნა უზრუნველყოფილი 

4. გემთმფლობელი ვალდებულია უზრუნველყოს გემზე მეთევზე-მეზღვაურთა 
მომზადება ამ კანონისა და „მეზღვაურთა განათლებისა და სერტიფიცირების 
შესახებ“ საქართველოს კანონის შესაბამისად. 

- არ იქნა უზრუნველყოფილი. 

 

 

  საქართველოს საზღვაო ნავსადგურებში გემის  შესვლის, დგომის, სატვირთო 
და მგზავრთა გადაყვანასთან დაკავშირებული ოპერაციების შესრულების, 
სალოცმანო გაცილების განხორციელების, ნავსადგურიდან გემის გასვლისა და  
ნავსადგურის შიდა აკვატორიაში უსაფრთხო ნაოსნობის წესებსა და პირობებს ადგენს 
ტექნიკური რეგლამენტი “ნავსადგურის წესები”, რომლის 
მუხლი 20. გემების მოძრაობის პირობები 
პუნქტი 9. მოთხოვნაა: 
გემის კაპიტანი ვალდებულია, ნავსადგურის აკვატორიაში საზღვაო ინციდენტის 
შესახებ დაუყოვნებლივ აცნობოს გემთმფლობელს და ნავსადგურის სახელმწიფო 
ზედამხედველობისა და კონტროლის სამსახურს. ზიანის დადგომის შემთხვევაში, 
დაუყოვნებლივ უნდა შედგეს შემოწმების ანგარიში ნავსადგურის ადმინისტრაციის, 
ნავსადგურის სახელმწიფო ზედამხედველობისა და კონტროლის სამსახურისა და 
გემის კაპიტნის მონაწილეობით.  
  
-აღნიშნული მოთხოვნა არ იქნა შესრულებული, კერძოდ გემის კაპიტნის მიერ არ 
განხორციელდა შეტყობინება ინციდენტზე. 
 
თავი VII 
გემების დგომა ნავსადგურში 
მუხლი 32. ზოგადი დებულებანი 
პუნქტი 4. მოთხოვნაა: 
 ნავმისადგომთან მდგომ ყველა გემს, ჰიდრომეტეოროლოგიური პირობების 
გაუარესების გამო ზღვაში დაუყოვნებლივი გასვლის მიზნით, მზადყოფნაში უნდა 
ჰქონდეს მთავარი ძრავი, აგრეთვე გააჩნდეს, გემის მდგრადობისა და 
მანევრირებისათვის აუცილებელი ტვირთის ან ბალასტის მარაგი. 
- აღნიშნული მოთხოვნა არ იქნა შესრულებული, კერძოდ გემზე არ იყო საკმარისი 
საწვავის მარაგი, რის გამოც კრიტიკულ მომენტში გამოირთო ძირითადი და 
დამხმარე ძრავი. 

მუხლი  33. „რეიდზე დგომა“ 
პუნქტი 16. მოთხოვნაა: 
„ გემთმფლობელმა/გემის კაპიტანმა უნდა უზრუნვლეყოს რეიდზე ან ნავსადგურში 
მდგომი გემის უსაფრთხოება, მათ შორის საწვავის, ზეთებისა და წყლის მარაგის 
არსებობა და ეკიპაჟის გემზე ყოფნა“ 
-აღნიშნული მოთხოვნა არ იქნა შესრულებული, კერძოდ გემზე არ იყო ეკიპაჟის 
სრული  კვალიფიცირებული შემადგენლობა და საკმარისი საწვავის მარაგი.  

 
 
შენიშვნა - მოცემული ინციდენტის მოკვლევისას გემთმფლობელისა და გემის 
ეკიპაჟის მხრიდან გართულდა ინციდენტზე ფაქტიური ინფორმაციის მოპოვება - 
ახსნა-განმარტებების მიღება, რაც თავისთავად მეტყველებს საზღვაო სფეროს 
მარეგულირებელი კანონებისა და წესების მოთხოვნებისადმი გულგრილ 
დამოკიდებულებაზე, ასევე პროფესიული კულტურის დაბალ დონეზე, რითაც 
საფრთხე ექმნება გემის ზღვაოსნობაუნარიანობის უზრუნველყოფას და ნაოსნობის 
უსაფრთხოებას.   
 
 
 
 
 
 
 

5. დასკვნა 
 

29.09.2014 წელს  „ბათუმი“-ს  პორტში  სასწავლო  გემ  „ელიტა“-ზე მომხდარი   
ინციდენტი -(გამორთული ძრავით დრეიფი  დაკარგული მართვის  პირობებში) 
გამოწვეულ იქნა გემთმფლობელისა და გემის ეკიპაჟის მიერ ზემოაღნიშნული 
კანონებისა და წესების მოთხოვნების არასათანადოდ შესრულებით, რამაც 
განაპირობა  ცურვის   პროცედურების    არასათანადოდ დაგეგმვა-განხორციელება 
და მოსალოდნელი რისკების არაეფექტური შეფასება. 

6. რეკომენდაციები უსაფრთხოების შესახებ 

 

1. მოცემული საზღვაო ინციდენტის მოკვლევის ანგარიში ნაოსნობის უსაფრთხოების 
დონის გაუმჯობესების, ასევე მსგავსი საზღვაო ინციდენტების აღმოფხვრისა და 
პრევენციის მიზნით შემდგომი რეაგირებისათვის დაეგზავნოს: 

ა) სსიპ საზღვაო სააგენტოს; 

ბ ) გემთმფლობელს; (ბათუმის  ნავიგაციის  ინსტიტუტი) 
 

გ) სსიპ საზღვაო სააგენტოს მეშვეობით ბათუმის, ფოთის, ყულევის, სუფსას   
საზღვაო პორტების და აღიარებული სასწავლო საწვრთნელი ცენტრების 
ხელმძღვანელებს; 

2. გემთმფლობელმა - ბათუმის  ნავიგაციის  ინსტიტუტის ხელმძღვანელობამ და 
ნავსადგურების სახელმწიფო ზედამხედველობის და კონტროლის სამსახურის 
ხელმძღვანელობამ უზრუნველყონ: 

ა) მოცემული ანგარიშის დეტალური განხილვა ნავიგაციის  ინსტიტუტის,  პორტების 
და ნავსადგურის შესაბამის სამსახურებში; 

ბ)  ნავსადგურებში გემის  შესვლის, დგომის, სატვირთო და მგზავრთა გადაყვანასთან 
დაკავშირებული ოპერაციების შესრულების, სალოცმანო გაცილების 
განხორციელების, ნავსადგურიდან გემის გასვლისა და ნავსადგურის შიდა 
აკვატორიაში უსაფრთხო ნაოსნობის გაუმჯობესების მიზნით, კომპეტენციის 
ფარგლებში გაამკაცრონ ტექნიკური რეგლამენტის “ნავსადგურის წესები”-ს 
მოთხოვნების შესრულებაზე კონტროლი. 

3.სსიპ საზღვაო სააგენტოს ხელმძღვანელობამ მაღალკვალიფიციურ მეზღვაურთა 
მომზადების, მათი ცოდნის გაღრმავებისა და პროფესიული უნარ-ჩვევების 
გაუმჯობესების მიზნით უზრუნველყოს: 

ა)მოცემული საზღვაო ინციდენტის მოკვლევის ანგარიშის დეტალური განხილვა 
სააგენტოს შესაბამის დეპარტამენტებში; 

ბ) შპს „ბათუმის ნავიგაციის სასწავლო უნივერსიტეტის“  დამატებითი  შემოწმების 
ჩატარება და საქართველოს კანონებით „მეზღვაურთა განათლებისა და 
სერტიფიცირების შესახებ“, ასევე „მეთევზე-მეზღვაურთა განათლებისა და 
სერტიფიცირების შესახებ“ დადგენილი მოთხოვნების დარღვევისათვის 
განსაზღვრული შესაბამისი ზომების გატარება. 
 

4. მოცემული რეკომენდაციების შესრულებაზე ანგარიშის მიმღები ყველა მხარისაგან 
ეცნობოს  საქართველოს ეკონომიკის და მდგრადი განვითარების სამინისტროს 
სამოქალაქო ავიაციისა და საზღვაო ტრანსპორტის სფეროებში მომხდარი 
სატრანსპორტო  შემთხვევებისა და  ინციდენტების მოკვლევის ბიუროს. 

http://www.economy.ge/ge/civil-aviation-and-maritime-transport-accident

